
4.1 Hita‐og jarðlagamælingar 
Fyrsta mæling í 3. áfanga var gerð þann 9. september. Holan var hitamæld að lokinni 
upptekt vegna krónuskipta þegar dýpi holunnar var 1750 m. Mælt var niður í 1725 m 
dýpi,  en  þar  var  hitinn  kominn  yfir  160°C  sem  er  hitaþolsmörk  hitamælis. Niður‐
stöðurnar eru sýndar á myndum 30 og 31. Brotni hitaferillinn á mynd 31 sýnir hitann 
þegar mælir var dreginn upp, en  tímamismunur á milli neðsta mælipunkts niður og 
upp er um 5 mínútur.   

Skoðun á hitamælingunni  sýnir að vatnið  sem  í holuna  fór  tapaðist að mestu  leyti á 
bilinu  1610‐1680 m.  Tiltölulega  litlar  hitabreytingar  á  þessum  kafla  skýrast m.a.  af 
jarðlögum með hærri poruhluta en fyrir ofan og neðan, þar af leiðandi langvinni áhrif 
frá kælingu fyrir upptekt.  
 

 

Mynd 30.  Hitamæling í opinni holu eftir upptekt vegna krónuskipta, þann 9. september. 

Mynd 31.  Hitamæling í opinni holu 9. september.  

 

Eftir  að  lokið  var  við  að  bora  holuna  í  2659 m  var  hún  hitamæld  á  ný  þann  21. 
september. Stöng með ‘poor‐boy’ var sett í drifborðið og mælt var niður í 2068 m dýpi 
við 25 l/s dælingu undir þrýstingi. Að lokinni mælingu var mælir hífður upp í 2040 m 
dýpi og  látinn mæla upphitun miðað við mismunandi  ádælingu. Kl.  13:01 var mæli 
slakað aftur niður eins og tækið leyfði (~150°C) eða í 2274 m dýpi og mælir síðan hífður 
upp og mælt á  leiðinni upp. Niðurstöðurnar eru sýndar á myndum 32 og 33. Önnur 
hitamæling var gerð  síðar um kvöldið,  en þá hafði kælistrengur verið  settur niður  í 
1800 m án dælingar. Hitamæli var slakað niður um strenginn til að kanna hversu djúpt 
væri hægt að  síkka  strenginn án dælingar. Mælingin er  sýnd á mynd 32 ásamt  fyrri 
mælingum.  

Um  kl.  14:30  þann  23.  september  var  holan  hitamæld  á  ný  eftir  langt  örvunar‐
prógramm,  sem  hófst um miðnætti  22.  september. Mælt  var  í  stöngum  og  var dælt 
utan með  25  l/s  undir  þrýstingi  þegar mælingin  var  gerð. Hitamælingin  er  sýnd  á 
mynd 34. Nokkuð afgerandi breyting í 1880 m dýpi en holan er greinilega að taka við 
vatni niður  í 2110 m. Þar neðan við breytist karakter mælingarinnar nokkuð. Í neðstu 
200 m er holan orðin mjög heit, þrátt fyrir mikla kælingu í gegnum streng (á um 2650 
m dýpi) í um 18 klukkustundir fyrir mælingu og aðeins ríflega klukkustundar hitnunar 
með utanádælingu undir þrýstingi. Að  auki  ber  að  geta þess  að  ekki  tókst  að þétta 
‘poor‐boy’ fullkomlega, þ.e. vatn sprautaðist þar upp (1‐2 l/s?). Því sést “fölsk” kæling 
neðst í holunni.  

 
Mynd 32.  Hitamælingar þann 21. september. 


